
 
ᑎᑎᖅᑲᑎᒍᑦ ᐊᐱᖅᑯᑎᑦ 

 

ᐅᓪᓗᖓ: ᒫᑦᓯ 14, 2023 

 

ᐊᐱᕆᔪᖅ: ᔫ ᓴᕕᑲᑖᖅ, ᒪᓕᒐᓕᐅᖅᑎJoe  

  ᐊᕐᕕᐊᑦ ᓂᒋᐊᓄᑦ 

 

ᐊᐱᖅᓱᖅᑕᖅ: ᓯᕗᓕᖅᑎ ᒫᒡᒍᕋ ᓇᑲᓱᒃ, ,ᓕᒐᓕᐅᖅᑎ 

  ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐅᖃᐅᓯᐅᔪᖅ: ᐅᖓᓯᑦᑐᒥ ᐃᖅᑲᓇᐃᔭᕐᓂᖅ 

 

 

 

1. ᖃᓄᐃᓕᖓᕙ ᓄᓇᕗᑦ ᒐᕙᒪᒃᑯᑦᓴ ᐊᑐᐊᒐᕆᓕᖅᑕᖓ ᐅᖓᓯᑦᑐᒥ ᐃᖅᑲᓇᐃᔭᖅᐸᓐᓂᖅ ᐱᓪᓗᒍ? 

 

2. ᑭᑐ ᐱᓪᓗᒍ ᐃᖅᑲᓇᐃᔭᖅᑎᒻᒪᕆᒃ, ᐃᖅᑲᓇᐃᔭᖅᑎᓪᓗ ᐃᓱᓕᕝᕕᓕᑦ, ᐃᖅᑲᓇᐃᔭᑲᐃᓐᓇᐸᑦᑐᓪᓗ 

ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖓᓐᓂ, ᑎᒥᖁᑎᖏᓐᓂᓘᓐᓃᑦ ᐅᕝᕙᓗ ᒐᕙᒪᒃᑯᑦ ᑯᐊᐸᕇᓴᖏᓐᓂ 

ᓄᓇᕗᒻᒥ ᐱᓕᕆᔪᖅ ᐃᖅᑲᓇᐃᔭᕈᓐᓇᕋᔭᖅᐸ ᐅᖓᓯᑦᑐᒥ ᓄᓇᕗᑦ ᓯᓚᑖᓂ? 

 

3. ᖃᓄᖅ ᐊᖏᖅᑕᐅᓲᖑᕙᑦ ᑕᐃᒪᓐᓇ ᑐᒃᓯᕋᖅᑐᖃᕈᓂ? 

 

4. ᐃᖅᑲᓇᐃᔭᖅᑎᒻᒪᕆᒻᒥᒃ, ᐃᓱᓕᕝᕕᖃᖅᑐᓪᓘᓐᓃᑦ ᐅᕝᕙᓗ ᐃᖅᑲᓇᐃᔭᑲᐃᓐᓇᐸᑦᑐᖅ ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖓᓐᓂ, ᑎᒥᖁᑎᖏᓐᓂᓘᓐᓃᑦ ᐅᕝᕙᓗ ᒐᕙᒪᒃᑯᑦ ᑯᐊᐸᕇᓴᖏᓐᓂ ᓄᓇᕗᒻᒥ ᐱᓕᕆᔪᖅ 

ᐊᖏᖅᑕᐅᔪᓐᓇᓲᖑᕙᑦ ᐅᖓᓯᑦᑐᒥ ᐃᖅᑲᓇᐃᔭᕈᓐᓇᕐᓗᑎᒃ ᓄᓇᕗᑦ ᓯᓚᑖᓂ ᐅᓪᓗᑦ 30 ᐅᖓᑖᓄᑦ, 

ᖃᓄᖅ ᐊᖏᖅᑕᐅᔪᓐᓇᓲᖑᕙᑦ ᐅᑯᓄᖓ ᑮᓇᐅᔾᔭᒃᓴᐅᑎᓄᖅ ᐃᑲᔫᑎᓄᓪᓗ: 

 

ᐃ. ᐅᑭᐅᖅᑕᖅᑐᒥ ᐃᑲᔫᓯᐊᖅ (ᑐᑭᓕᐅᕈᑎᑦ ᒪᓕᑦᑐᒋᑦ ᑎᑎᕋᖅᓯᒪᔪᓂ 39 ᐃᖅᑲᓇᐃᔭᖅᑎᓄᑦ 

ᐊᖏᕈᑎᐅᔪᒥ ᓄᓇᕗᒻᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᒃᑯᓐᓄᑦ ᐊᒻᒪᓗ ᒥᓂᔅᑕᐅᑉ ᒐᕙᒪᒃᑯᓐᓂ 

ᐱᔨᑦᓯᖅᑎᒃᑯᑦ ᐱᖁᔭᖓᓐᓄᑦ); 

ᐅ. ᓄᓇᕗᑦ ᐃᓪᓗᖃᖅᑐᑦ ᐃᑲᔫᓯᐊᖏᑦ (ᑐᑭᓕᐅᕈᑎᑦ ᒪᓕᑦᑐᒋᑦ ᓄᓇᕗᑦ ᐃᓪᓗᖃᖅᑐᑦ 

ᐃᑲᔫᑎᖓᑎᖏᓐᓂ); ᐊᒻᒪᓗ 

ᐊ. ᐃᖅᑲᓇᐃᔭᖅᑎᑦ ᐃᓪᓗᖃᖅᑎᑕᐅᓂᖏᑦ (ᑐᑭᖏᑦ ᒪᓕᑦᑐᒋᑦ ᓄᓇᕗᑦ ᒐᕙᒪᒃᑯᑦ ᐊᑐᐊᒐᖏᓐᓂ 

ᐃᖅᑲᓇᐃᔭᖅᑎᑦ ᐃᓪᓗᖃᖅᑎᑕᐅᕙᓐᓂᖏᓐᓂᒃ)?  

 

 



5. ᐄᐱᕆ 1, 2020, ᐊᒻᒪ ᒫᑦᓯ 13, 2023 ᐊᑯᓐᓂᖓᓂ, ᐊᒡᒍᑐᖅᑐᒋᑦ ᐃᖅᑲᓇᐃᔭᕐᕕᐅᔪᑦ 

(ᐱᓕᕆᕝᕕᑎᒍᑦ, ᑎᒥᖁᑎᖏᒍᓪᓘᓐᓃᑦ ᐅᕝᕙᓗ ᒐᕙᒪᒃᑯᑦ ᑯᐊᐸᕇᓴᖏᑎᒍᑦ, ᐃᖅᑲᓇᐃᔮᑉ 

ᖃᓄᐃᑦᑑᓂᒋᒍᑦ ᐊᒻᒪᓗ ᓄᓇᕗᒻᒥ ᓄᓇᑖᕈᑎᑎᒍᑦ ᐃᓚᒋᔭᐅᓂᖓᒍᑦ, ᖃᑦᓯᑦ ᐊᖏᖅᑕᐅᓇᓱᒃᓯᒪᕙᑦ 

ᐅᖓᓯᑦᑐᒥ ᐃᖅᑲᓇᐃᔭᕈᒪᓪᓗᑎᒃ ᓄᓇᕗᑦ ᓯᓚᑖᓂ? 

 

6. ᐄᐱᕆ 1, 2020, ᐊᒻᒪ ᒫᑦᓯ 13, 2023 ᐊᑯᓐᓂᖓᓂ, ᐊᒡᒍᑐᖅᑐᒋᑦ ᐃᖅᑲᓇᐃᔭᕐᕕᐅᔪᑦ 

(ᐱᓕᕆᕝᕕᑎᒍᑦ, ᑎᒥᖁᑎᖏᒍᓪᓘᓐᓃᑦ ᐅᕝᕙᓗ ᒐᕙᒪᒃᑯᑦ ᑯᐊᐸᕇᓴᖏᑎᒍᑦ, ᐃᖅᑲᓇᐃᔮᑉ 

ᖃᓄᐃᑦᑑᓂᒋᒍᑦ ᐊᒻᒪᓗ ᓄᓇᕗᒻᒥ ᓄᓇᑖᕈᑎᑎᒍᑦ ᐃᓚᒋᔭᐅᓂᖓᒍᑦ, ᖃᑦᓯ ᐃᖅᑲᓇᐃᔭᖅᑎᑦ 

ᐊᖏᖅᑕᐅᓚᐅᖅᐸᑦ ᐅᖓᓯᑦᑐᒥ ᐃᖅᑲᓇᐃᔭᕈᓐᓇᖅᑎᑕᐅᓪᓗᑎᒃ ᓄᓇᕗᑦ ᓯᓚᑖᓂ? 

 

7. ᐃᖅᑲᓇᐃᔮᒃᓴᑦ ᐱᓪᓗᒋᑦ 5,508.61 ᑲᑎᑦᑐᑦ ᐅᖃᐅᓯᐅᔪᑦ ᒪᑉᐱᒐᕐᒥ 3 ᓯᑎᐱᕆ 30, 2022ᒥ, 

ᐊᒥᓲᑎᒋᓂᖏᑦ ᐃᓄᐃᑦ ᒪᓕᑦᑐᒋᑦ ᒐᕙᒪᒃᑯᓐᓂ ᐅᓂᒃᑳᓕᐊᖑᕙᓪᓕᐊᕙᑦᑐᓂ ᐊᕐᕌᒍᒥ ᓄᓇᕗᑦ 

ᒐᕙᒪᒃᑯᑦ ᐊᓪᓚᐸᑦᑕᖏᓐᓂ: 

 

ᐃ. ᓇᓪᓕᐊ ᐃᖅᑲᓇᐃᔮᑦ ᓄᓇᕗᑦ ᓯᓚᑖᓃᑉᐸᑦ ᐊᒻᒪ ᓇᓃᑉᐸᑦ? 

I. ᓇᓕᖏᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᕙᑦ ᐃᖅᑲᓇᐃᔭᖅᑎᒻᒪᕆᓐᓄᑦ? 

II. ᓇᓕᖏᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᕙᑦ ᐃᖅᑲᓇᐃᔭᖅᑎᓄᑦ ᐃᓱᓕᕝᕕᖃᖅᑐᓄᑦ? 

III. ᓇᓕᖏᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᕙᑦ ᐃᖅᑲᓇᐃᔭᑲᐃᓐᓇᐸᑦᑐᓄᑦ? 

IV. ᓇᓕᖏᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᕙᑦ ᑳᓐᑐᕌᒃᑎᒍᑦ ᓇᒻᒥᓂᖅᓱᖅᑐᓄᑦ 

ᒐᕙᒪᒃᑯᓐᓂ ᐱᓕᕆᔨᐅᖏᑦᑐᓄᑦ ᑐᑭᐅᕈᑎᑦ ᒪᓕᑦᑐᒋᑦ ᒐᕙᒪᒃᑯᓐᓂ ᐱᔨᑦᓯᖅᑎᑦ 

ᐱᖁᔭᖓᓐᓂ? 

V. ᓇᓕᖏᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓐᖏᓚᑦ? 

 

8. ᐃᖅᑲᓇᐃᔭᖅᑎᑦ ᐱᓪᓗᒋᑦ 3,458.18 ᑲᑎᑦᑐᑦ ᐅᖃᐅᓯᐅᔪᑦ ᒪᑉᐱᒐᕐᒥ 3 ᓯᑎᐱᕆ 30, 2022ᒥ, 

ᐊᒥᓲᑎᒋᓂᖏᑦ ᐃᓄᐃᑦ ᒪᓕᑦᑐᒋᑦ ᒐᕙᒪᒃᑯᓐᓂ ᐅᓂᒃᑳᓕᐊᖑᕙᓪᓕᐊᕙᑦᑐᓂ ᐊᕐᕌᒍᒥ ᓄᓇᕗᑦ 

ᒐᕙᒪᒃᑯᑦ ᐊᓪᓚᐸᑦᑕᖏᓐᓂ: 

 

a. ᓇᓪᓕᐊ ᑖᒃᑯᓇᓂ ᐃᖅᑲᓇᐃᔮᖑᔪᓂ ᐃᓐᓄᒃᑕᐅᓯᒪᕙᑦ ᐃᖅᑲᓇᐃᔭᖅᑎᒻᒪᕆᓐᓄᑦ, 

ᐃᓱᓕᕝᕕᖃᖅᑐᓄᓪᓘᓐᓃᑦ ᐅᕝᕙᓗ ᐃᖅᑲᓇᐃᔭᑲᐃᓐᓇᐸᑦᑐᓄᑦ ᐅᖓᓯᑦᑐᒥ ᓄᓇᕗᑦ ᓯᓚᑖᓂ 

ᐅᓪᓗᑦ 30ᓄᑦ ᐅᖓᑖᓄᓪᓘᓐᓃᑦ? 

b. ᓇᓪᓕᐊ ᑖᒃᑯᓇᓂ ᐃᖅᑲᓇᐃᔮᖑᔪᓂ ᐃᓐᓄᒃᑕᐅᓯᒪᕙᑦ ᑳᓐᑐᕌᒃᑎᒍᑦ ᓄᓇᕗᒻᒥ ᓄᓇᖃᖏᑦᑐᒧᑦ 

ᒐᕙᒪᒃᑯᓂᓪᓗ ᐱᓕᕆᔨᐅᖏᑦᑐᒧᑦ ᑐᑭᖃᖅᑎᑕᐅᔪᑦ ᒪᓕᑦᑐᒋᑦ ᓄᓇᕗᑦ ᒐᕙᒪᒃᑯᑦ ᐱᔨᑦᓯᖅᑐᑦ 

ᐱᖁᔭᖓᓐᓂ? 

 

9. ᐃᖅᑲᓇᐃᔭᖅᑎᑦ ᐱᓪᓗᒋᑦ 2,050.43 ᐃᓐᓄᒃᓯᒪᖏᑦᑐᑦ ᐅᖃᐅᓯᐅᔪᑦ ᒪᑉᐱᒐᕐᒥ 3 ᓯᑎᐱᕆ 30, 

2022ᒥ, ᐊᒥᓲᑎᒋᓂᖏᑦ ᐃᓄᐃᑦ ᒪᓕᑦᑐᒋᑦ ᒐᕙᒪᒃᑯᓐᓂ ᐅᓂᒃᑳᓕᐊᖑᕙᓪᓕᐊᕙᑦᑐᓂ ᐊᕐᕌᒍᒥ 

ᓄᓇᕗᑦ ᒐᕙᒪᒃᑯᑦ ᐊᓪᓚᐸᑦᑕᖏᓐᓂ: 

 

a. ᓇᓪᓕᐊ ᑖᒃᑯᓇᓂ ᐃᖅᑲᓇᐃᔮᖑᔪᓂ ᐃᓐᓄᒃᑕᐅᓯᒪᕙᑦ ᑳᓐᑐᕌᒃᑎᒍᑦ ᓄᓇᕗᒻᒥ ᓄᓇᖃᖅᑐᒧᑦ 

ᒐᕙᒪᒃᑯᓂᓪᓗ ᐱᓕᕆᔨᐅᖏᑦᑐᒧᑦ ᑐᑭᖃᖅᑎᑕᐅᔪᑦ ᒪᓕᑦᑐᒋᑦ ᓄᓇᕗᑦ ᒐᕙᒪᒃᑯᑦ ᐱᔨᑦᓯᖅᑐᑦ 

ᐱᖁᔭᖓᓐᓂ? 

b. ᓇᓪᓕᐊ ᑖᒃᑯᓇᓂ ᐃᖅᑲᓇᐃᔮᖑᔪᓂ ᐃᓐᓄᒃᑕᐅᓯᒪᕙᑦ ᑳᓐᑐᕌᒃᑎᒍᑦ ᓄᓇᕗᒻᒥ ᓄᓇᖃᖏᑦᑐᒧᑦ 

ᒐᕙᒪᒃᑯᓂᓪᓗ ᐱᓕᕆᔨᐅᖏᑦᑐᒧᑦ ᑐᑭᖃᖅᑎᑕᐅᔪᑦ ᒪᓕᑦᑐᒋᑦ ᓄᓇᕗᑦ ᒐᕙᒪᒃᑯᑦ ᐱᔨᑦᓯᖅᑐᑦ 

ᐱᖁᔭᖓᓐᓂ? 


